
ᒥᔅ Bᐅᓕᐆᔪᑦ,  

 

ᑲᓐᓯᖕᑰᒃᑯᑦ ᓕᒥᑎᑦ ᑲᒻᐸᓂᖓᑦ-CANZINCO LTD-ᑯᑦ ᐋᕿᒋᐊᖅᑕᐅᓯᒪᔪᓂᒃ 

ᓄᑖᕈᕆᐊᖅᑎᑦᑎᒃᑲᓐᓂᕈᒪᓂᖏᑦ ᐆᒃᑐᕐᓂᖏᓐᓄᑦ ᐃᒪᕐᓂᒃ ᐊᑐᕈᓐᓇᕐᓂᕐᒧᑦ ᓚᐃᓴᓐᓯᖓᓄᑦ 

ᐱᔪᓐᓇᐅᑎᖓᑦ ᓈᓴᐅᑎᓕᖕᒧᑦ 1ARNAN0914-ᒥᒃ ᑲᔪᓰᓐᓇᖁᔨᓂᕐᒧᑦ ᓴᓗᒻᒪᖅᓴᖅᑕᐅᔪᓂᒃ 

ᓄᑖᕈᖅᑎᖅᑕᐅᕙᓪᓕᐊᓂᖏᓐᓄᑦ ᐊᒻᒪᓗ ᑭᖑᓂᐊᒍᑦ ᒪᑐᔭᐅᓯᒪᓕᖅᑐᓂᒃ 

ᓇᐅᑦᑎᖅᑐᖅᑕᐅᖏᓐᓇᕆᐊᖃᕐᓂᖏᓐᓂᒃ ᓇᓂᓯᕕᐅᑉ ᐅᔭᕋᓐᓂᐊᕐᕕᕕᓂᖓᓂᒃ  
 
 
 

ᑲᓇᑕᐅᑉ ᒐᕙᒪᒃᑯᖏᓐᓂᒃ ᐃᖃᓇᐃᔭᕐᕕᖓᑦ ᑲᓇᑕᓕᒫᒥᒃ ᓴᐳᓐᓂᐊᖅᑎᐅᔪᓂᒃ ᖁᔭᓕᔪᒪᕗᑦ 

ᐃᓕᖕᓂᒃ ᐱᕕᒃᓴᖃᖅᑎᑕᐅᓂᖏᓐᓄᑦ ᐅᖃᕐᕕᒃᓴᓕᐅᖅᓯᒪᔪᓐᓇᕐᓂᖅ ᐱᓕᕆᐊᖑᓂᖏᓐᓂᒃ 

ᐱᔾᔪᑎᓕᖕᓂᒃ ᖁᓛᓂ ᐅᖃᐅᓯᐅᓯᒪᔪᓂᒃ ᐋᕿᒋᐊᖅᑕᐅᓯᒪᔪᓂᒃ ᓄᑖᕈᕆᐊᖅᑎᑦᑎᔪᒪᓂᖅ. ᑲᓇᑕᒧᑦ 

ᓴᐳᓐᓂᐊᖅᑎᒃᑯᑦ ᑐᑭᓯᐅᒪᒐᒥᒃ ᑕᒪᓐᓇ ᐱᕕᒃᓴᓕᐊᖑᓯᒪᔪᖅ ᐅᖃᐅᓯᒃᓴᖃᕐᕕᐅᔪᓐᓇᕐᓂᖅ 

ᐱᔾᔪᑎᖃᕐᓂᖓᓂᒃ ᐱᓕᕆᐊᖑᐊᓂᒃᓯᒪᓕᖅᑐᓂᒃ ᕿᒥᕐᕈᐊᖅᑕᐅᓂᖏᓐᓂᒃ, 

ᑐᑭᓯᓂᐊᖅᑕᐅᔪᒪᓂᖏᓐᓄᑦ ᑕᒪᕐᒥᒃ ᐱᑕᖃᕆᐊᓖᑦ ᖃᐅᔨᒪᑎᑦᑎᔾᔪᑎᒃᓴᐃᑦ 

ᐊᑐᐃᓐᓇᐅᔪᓐᓇᖁᓪᓗᒋᑦ, ᖃᐅᔨᓴᑕᐅᑦᑎᐊᕈᓐᓇᕐᓂᐊᕐᒪᑕ ᐱᑕᖃᖅᑎᒋᓂᖏᑦ ᐊᒻᒪᓗ 

ᖃᓄᐃᑦᑑᓂᖏᓐᓂᒃ ᐊᒃᑐᐃᓂᖃᕈᓇᕐᓂᖏᓐᓂᒃ ᑖᒃᑯᓄᖓ ᐱᓕᕆᐊᖑᔪᑦ ᓄᑖᕐᓄᑦ ᐃᒪᕐᓄᑦ 

ᓴᓗᒪᔪᑦ ᐊᕙᑎᒥᑦᑐᓄᑦ.  

 
ᐱᓕᕆᐊᖑᓯᒪᓂᖏᓐᓂᒃ ᐅᖃᐅᓯᐅᓯᒪᔪᑦ ᐃᓚᔭᐅᓯᒪᔪᑦ ᑖᒃᑯᓄᖓ ᑎᑎᖃᓄᑦ ᐃᖕᒥᒃᑰᖅᓱᑎᒃ. 

 

ᑲᓇᑕᒧᑦ ᓴᐳᓐᓂᐊᖅᑏᑦ ᖃᐅᔨᒪᓕᓚᐅᕐᒪᑕ ᒪᑯᓂᖓ ᐱᒻᒪᕆᐅᑕᐅᔪᓂᒃ ᐃᓱᒪᓘᑕᐅᔪᓂᒃ ᑲᓐᓯᖕᑰᒃᑯᑦ 

Canzinco-ᑯᑦ ᑐᓂᓯᓯᒪᔭᖓᓂᒃ ᑎᑎᕋᖅᑕᕕᓂᖏᓐᓂᒃ ᓄᓇᕗᒻᒥ ᐃᒪᕐᓄᑦ ᑲᑎᒪᔨᓄᑦ, 

ᐅᓪᓗᖃᓚᐅᖅᑐᓂᒃ ᐄᐳ 13, 2014-ᒥ. ᒪᑯᓂᖓ ᐃᓚᖃᓚᐅᖅᐳᑦ:  

, 

 

 

1. ᑕᒻᒪᖅᓯᒪᔪᓂᒃ ᐅᖃᐅᓯᖃᖅᑐᓂᒃ ᐅᖃᖅᓯᒪᔪᓂᒃ ᑲᓇᑕᒥ ᓴᐳᓐᓂᐊᖅᑎᒃᑯᓐᓄᑦ 

ᐃᑲᔪᖅᓱᖅᑕᐅᓚᐅᖏᓐᓂᕋᐃᓪᓗᑎᒃ ᐊᓯᖔᖏᓐᓂᒃ ᓴᓗᒻᒪᖅᓴᐃᔪᓐᓇᕐᓂᕐᒧᑦ 

ᐊᑐᖅᑕᐅᖔᕈᓐᓇᓚᐅᖅᑐᓂᒃ ᐅᖃᐅᓯᖃᖅᓱᑎᒃ; 

 

ᑲᓇᑕᒥᒃ ᓴᐳᓐᓂᐊᖅᑎᒃᑯᑦ ᑎᑎᕋᖅᓯᒪᔭᖏᓐᓂᒃ ᐅᖃᖅᓯᒪᓚᐅᓐᖏᑦᑐᑦ 

ᐃᑲᔪᖅᓱᐃᓚᐅᖏᓐᓂᕋᐃᓂᖅ ᐊᓯᖔᖏᓐᓂᒃ ᓴᓗᒻᒪᖅᓴᐃᓂᕐᒧᑦ ᐊᑐᖅᑕᐅᖔᕈᓐᓇᖅᑐᓂᒃ. 

ᑲᓇᑕᒥᒃ ᓴᐳᓐᓂᐊᖅᑎᒃᑯᑦ ᓴᕿᑎᑦᑎᓚᐅᖅᑐᑦ ᐃᓱᒪᓘᑎᒋᔭᒥᓂᒃ ᐊᒻᒪᓗ ᑐᒃᓯᕋᓚᐅᖅᓱᑎᒃ 

ᐊᓯᒃᑲᓐᓂᖏᓐᓂᒃ ᑐᑭᓯᑦᑎᐊᒃᑲᓐᓂᕈᑎᒃᓴᓂᒃ ᑕᐃᒃᑯᓇᖓᑦ ᖃᐃᑦᑎᖁᔭᐅᓗᑎᒃ 

ᒥᑭᒡᓕᑎᕈᑕᐅᓂᐊᖅᑐᓂᒃ ᐊᒻᒪᓗ ᐱᔾᔪᑕᐅᔪᓐᓃᕐᓂᐊᖅᑐᓂᒃ ᐃᓱᒪᓘᑎᒋᔭᑦᑎᓐᓄᑦ. 

 

2.   ᐱᑕᖃᐃᓐᓇᖅᑐᓂᒃ ᓈᒻᒪᖏᓕᐅᕈᑎᖃᕐᓂᕐᒥᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ ᓄᓇᐃᑦ 

ᐊᑐᖅᑕᐅᓂᖏᓐᓂᒃ; ᐊᒻᒪᓗ  

 

ᓇᐃᔅᑖᒃᑯᑦ-Nyrstar-ᑯᑦ ᒫᓐᓇᐅᔪᖅ ᐸᕐᓇᐅᑎᒋᔭᖏᑦ ᓈᒻᒪᖏᓕᐅᕈᑕᐅᓂᐊᖅᑐᑦ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᓇᓂᓯᕕᖕᒥ ᐅᒥᐊᕐᔪᐊᕐᓄᑦ ᑐᓚᒃᑕᕐᕕᓕᐊᕆᔪᒪᔭᖏᓐᓄᑦ 

ᓴᓇᔭᐅᓂᐊᖅᑐᓄᑦ. ᓇᐃᔅᑖᒃᑯᑦ ᑕᐅᕙᓂ ᓄᓇᒥᒃ ᓴᓗᒻᒪᖅᓴᐃᓂᖏᑦ ᐊᒻᒪᓗ 

ᐊᒥᐊᒃᑯᖏᓐᓂᒃ ᓱᕈᖅᓯᒪᔪᓂᒃ ᓄᓇᓂᒃ ᐃᑉᔪᕐᓂᒡᓗ, ᓱᓕ 

ᐳᐊᕐᕆᔭᖅᑕᐅᖄᓂᒋᐊᖃᖅᑐᓂᒃ ᖃᓗᕋᖅᑕᐅᓗᑎᒃ, ᑕᐅᕙᓂ ᑕᒪᐃᓐᓂᒃ 

ᖃᑦᑕᐅᔭᕐᔪᐊᖃᕐᕕᐅᕙᓚᐅᖅᑐᓂᒃ, ᐊᒪᓗ ᓱᓕ ᐃᓗᓕᖃᖅᑎᒋᔪᓂᒃ ᐃᒫᑎᒋ 

ᖃᓂᒋᔭᖏᓐᓂᒃ ~5,500m3 ᒦᑕᓕᖕᓂᒃ ᐱᖓᓱᐃᖅᑕᖅᓯᒪᑎᒋᔪᓂᒃ ᒫᓐᓇᐅᓕᖅᑐᖅ 

ᐸᕐᓇᐅᑕᐅᓯᒪᓕᕐᒪᑦ 2014-ᒧᑦ ᐊᒻᒪᓗ 2015-ᒧᑦ. ᑲᓇᑕᐅᑉ ᒐᕙᒪᒃᑯᖏᑦ ᑕᐅᕙᓂ ᓇᓂᓯᕕᖕᒥ 

ᐅᒥᐊᕐᔪᐊᕐᓄᑦ ᑐᓚᒃᑕᕐᕕᒃᓴᓕᐅᕐᓂᖏᓐᓄᑦ ᓇᓂᓯᕕᖕᒥ  ᐱᖁᑎᖃᕆᐊᖃᕐᓂᐊᕋᒥᒃ 

ᖃᑦᑕᐅᔭᕐᔪᐊᖃᕐᕕᖓᓐᓂᒃ ᓄᓇᒥᒃ ᐃᓱᐊᓂᒃ ᐋᒐᓯ 20-ᒥ.  

 

3.   ᐱᑕᖃᖁᔨᓂᖅ ᓄᑖᓂᒃ ᑐᓴᒐᒃᓴᖃᖅᑐᓂᒃ ᕿᒪᒃᑕᐅᓯᒪᔪᕕᓃᑦ ᐊᒻᒪᓗ  

ᓴᓗᒻᒪᖅᓴᖅᑕᐅᕙᓪᓕᐊᓂᖏᓄᑦ ᓄᑖᕈᖅᑎᖅᑕᐅᓂᖏᓄᓪᓗ ᐸᕐᓇᐅᑎᖏᓐᓂᒃ.  

 

ᑲᓇᑕᒥᒃ ᓴᐳᓐᓂᐊᖅᑎᒃᑯᑦ ᑐᒃᓯᕋᖅᓯᒪᔪᑦ ᐱᔪᒪᓂᖅ ᐋᕿᒋᐊᖅᑕᐅᓵᖅᓯᒪᔪᓂᒃ 

ᕿᒪᒃᑕᐅᑐᐃᓐᓇᕐᓂᑰᔪᓂᒃ ᐊᒪᓗ ᓴᓗᒻᒪᖅᓴᖅᑕᐅᓂᖏᓐᓄᑦ ᐸᕐᓇᐅᑏᑦ ᖃᐅᑕᐅᖁᓪᓗᓂᒋᑦ 

ᕿᒥᕐᕈᐊᖅᑕᐅᓂᐊᕐᒪᑕ. ᑕᒪᕐᒥᒃ ᒪᓕᖏᓐᓂᖏᑦ 2010-ᒥᒃ ᐸᕐᓇᐅᑎᓕᐊᖑᓚᐅᖅᑐᓂᒃ 

ᑎᑎᕋᖅᑕᐅᓯᒪᔭᕆᕆᐊᖃᕐᒪᑦ ᖃᐃᑕᐅᓗᑎᒡᓗ ᕿᒥᕐᕈᐊᖅᑕᐅᔪᓐᓇᕐᓂᐊᕐᒪᑕ ᐊᒻᒪᓗ 

ᐊᖏᕈᑕᐅᓗᑎᒃ.  

 

ᑲᓇᑕᒫᒥᒃ ᓴᐳᓐᓂᐊᖅᑎᒃᑯᑦ ᑐᒃᓯᕋᖅᐳᑦ ᑕᐃᒃᑯᐊ ᐱᓕᕆᐊᖑᔪᕕᓃᑦ ᑲᑎᒻᒪᑕᐅᕙᓐᓂᖏᓐᓄᑦ 

ᐱᓕᕆᐅᖑᖁᔨᓪᓗᑎᒃ ᑕᐅᑐᖃᑦᑕᐅᑎᓗᑎᒃ ᑲᑎᒪᓗᑎᒃ. ᐱᓇᓱᐊᕈᓯᖓᓐᓂᒃ ᔫᓐ 16, 2014-ᒥ 

ᓈᒻᒪᓈᖅᓯᒪᓇᔭᖅᑐᖅ ᐱᕕᒃᓴᓕᐊᕆᔭᐅᓂᕐᒧᑦ ᑲᓇᑕᓕᒫᒥᒃ ᓴᐳᓐᓂᐊᖅᑎᒃᑯᑦ 

ᐃᖃᓇᐃᔭᕐᕕᖓᓄᑦ.  

ᖁᔭᓕᔪᒍᑦ ᐱᕕᒃᓴᖃᖅᑎᑕᐅᓂᑦᑎᓐᓂᒃ ᐅᖃᕐᕕᒃᓴᖃᖅᑎᑕᐅᓂᖅ, ᑲᑎᒪᖃᑎᖃᕈᒪᑦᑎᐊᖅᓱᑕᓗ 

ᐱᓕᕆᐊᖑᔪᕕᓂᐅᓕᖅᑐᓂᒃ ᑲᑎᒪᓂᖏᓐᓂᒃ ᔫᓐᓂᐅᑉ ᕿᑎᐊᓂ. ᐊᐱᖁᑎᒃᓴᖃᑐᐊᕈᕕᑦ 

ᐅᕝᕙᓗᓐᓃᑦ ᑐᑭᓯᒋᐊᑦᑎᐊᒃᑲᓐᓂᕆᐊᖃᕈᕕᑦ, ᐊᑏᑐᖅ ᐅᖃᕐᕕᐅᓂᐊᖅᐳᖅ ᑭᐅᕋᓐ ᐅᐋᑦᓴᓐ 

Karen Watson, ᐅᕙᓂ ᐅᖃᓚᐅᑎᓕᖕᒥ (613) 943-7817 ᐅᕝᕙᓗᓐᓃᑦ ᓗᐊᕋ Dᐃᑳᔅᑕ 

Laura D’Costa ᐅᕙᓂ  ᐅᖃᓚᐅᑎᓕᖕᒥ (613) 943-7800. 

 

ᑎᑎᕋᖅᑐᖅ, 
 
 
 
 
 
 
 
ᕋᓐᔩᑦ ᒍᑉᑕ Ranjeet Gupta,  

ᐊᐅᓚᑦᑎᔨᖓᑦ ᓱᕈᖅᓯᒪᔪᖃᖅᑐᓄᑦ ᐊᒻᒪᓗ ᕿᒪᒃᑕᐅᓂᑰᔪᓄᑦ ᓄᓇᐃᑦ ᐱᓕᕆᐊᖑᓂᖏᓐᓄᑦ 

 

ᑎᑎᖃᐃᑦ ᐃᓚᒃᑲᓐᓂᖏᑦ: 

 

ᑎᑎᖃᐃᑦ ᐃᓚᒃᑲᓐᓂᖓᑦ A:  ᐃᖃᓇᐃᔭᕐᕕᖓᑕ ᑲᓇᑕᓕᒫᒥ ᓴᐳᓐᓂᐊᖅᑏᑦ 

ᐱᒻᒪᕆᐅᓂᖏᓐᓂᒃ ᕿᒥᕐᕈᐊᖅᑕᐅᓂᖏᓐᓄᒃ ᑕᐃᒃᑯᓇᓂ ᑲᓐᓰᖕᑯᑯᑦ ᑲᒻᐸᓂᖓᓂᒃ 

Canzinco Ltd-ᑯᑦ ᑎᑎᕋᓚᐅᖅᑕᖏᓐᓂᒃ ᓄᕕᐱᕆ 14 2013-ᒥ 

ᐋᕿᒋᐊᖅᑕᐅᓂᖏᓐᓄᑦ ᓄᑖᕈᕆᐊᕈᑎᒃᓴᖏᓄᑦ ᐆᒃᑐᕈᑎᖏᑦ ᐃᒪᕐᓂᒃ 

ᐊᑐᕈᓐᓇᕐᓂᕐᒧᑦ ᓚᐃᓴᓐᓯᖓᓄᑦ ᓈᓴᐅᑎᓕᒃ 1AR­ NAN0914 

 
ᐊᔾᔨᖏᓐᓂᒃ ᑐᔪᒥᖅᑕᐅᓂᐊᖅᑐᑦ: 

